
Tokiko
komertzioa,

denena
Hurbilak, konfiantzazkoak eta

kalitatezkoak. Halakoak dira
Oarsoaldeko herrietako

merkataritza, ostalaritza eta
zerbitzu establezimenduak.

Oiartzungo Merkatarien Elkartea

itturri

ERRENKOALDE
www.errenkoalde.org/eu
Beheko Kalea, 2. 20100 Errenteria
Tel.: 943 51 45 53 / 687 34 31 80
errenkoalde@errenkoalde.org

LAURAK BAT
www.laurakbat.eus
Trintxerpeko Azoka, 2. solairua. 20110 Pasaia
Tel.: 685 75 57 86
laurakbat@laurakbat.com

LEZOKOAK
lezokoak.eus
Lope de Isasti Plaza 2. 20100 Lezo
Tel.: 607 83 82 44

ITTURRI
www.nikoiartzunen.eus
Done Eztebe Plaza, 1. 20180 Oiartzun
Tel.: 618 18 80 09
info@nikoiartzunen.eus

Oiartzungo Merkatarien Elkartea

itturri

Konfiantza eman,
profesionaltasuna jaso
Oarsoaldeko merkataritza, ostalaritza eta zerbitzu elkarteak prest
dira Eguberrietarako. Herritarren konfiantza duten establezimenduak
dira, eta era guztietako erraztasunak ematen dituzte.

L etra larriz, profesionaltasuna.
Hori da Oarsoaldeko merkatari-
tza, ostalaritza eta zerbitzu es-
tablezimenduek eskaintzen du-

tena. Profesionaltasun horren barruan
beste hainbat kontzeptu egunero-egu-
nero egikaritzen dituzte tokiko negozio-
en jabeek: hurbiltasuna, konfiantza, ka-
litatea, eta ilusioa. Aurrera egiteko go-

goa, garairik zailenetan ere. Bezeroek,
herritarrek oro har, bertako establezi-
menduetan konfiantza ezartzen badute
horiek denak jasoko dituzte. Baina beste
gauza bat ere: negozioen jabeek zure ize-
na-abizena irribarre batekin esango du-
te. Bezeroak ez dira askoren artean bat
izango. Pertsona bakoitza da inportantea
haientzat.
HITZA-ren harpidedunek jarraian ira-

kurri ahal izango dituzten orrien helbu-
rua da tokiko merkataritzari balioa ema-
tea, jakinda aurki direla herri eta auzoe-
tako dendari, ostalari eta zerbitzuetako
establezimenduentzat salmentarako ur-
teko egunik gozoenak. Horretarako, es-
kualdeko lau merkataritza, ostalaritza

eta zerbitzu elkarteekin harremana egin,
eta elkarlanerako baiezko biribila jaso du
hedabide honek: Errenteria-Oreretako
Errenkoalde, Lezoko Lezokoak, Oiar-
tzungo Itturri eta Pasaiako Laurak Bat
dira elkarte horiek.
Jakina da Errenteria-Oreretan, Lezon,

Oiartzunen edo Pasaian ez dagoela de-
netik salgaien eskaintzari erreparatzen
bazaio. Baina ziur herri batean ez dagoe-
na, ondokoan dagoela. Maiz hiriburura
edo saltoki handietara joaten dira herri-
tarrak behar duten horren bila, errepara-
tu gabe ondoko herrian, ziurrenik, nahi
duten hori dutela. Zein alde dago, bada,
autoa edo garraio publikoa hartu eta Do-
nostiara edo merkataritza gune handi
batera joan, edo ondoko herrira joatea-
ren artean?.
Kontsumo ohiturak aldatu egin dira.

Ez da esaldi berria aurrekoa. Urte tarte
txikian izan diren ekonomia krisiek,
pandemiak, edo online erosketek asko
kolpatu dute tokiko establezimenduen
sektorea. Baina zartakoak zartako, ikasi
dute bizirauten berezko duten jarrera
egokirarekin, garai berrietara moldatze-
ko urratsak egiten. Konfiantza eman,
profesionaltasuna jaso. 5

Ondoko argazkian, Oarsoaldeko lau
merkataritza, ostalaritza eta zerbitzu
elkarteetako ordezkariak: Edurne Mitxeo
(Lezokoak), Maixabel Alfonso (Errenkoalde-
Merkatua), Iñigo Mujika (Itturri) eta Mari
Carmen Mogilnicki (Laurak bat). U. E.

Munduko gazta onenak,
etxetik oso gertu
Ohiko supermerkatuetan ezin aurki daitezkeen dozenaka gazta ditu
Larraitz Gazta-Tekak. Mundu osotik heldutakoak saltzen ditu, harrera
ona izan du egitasmoak: «Jendeak gauza berriak probatu nahi ditu».

Z orionekoak gazta zaleak. Pro-
duktu horretan espezializatu-
tako Larraitz Gazta-Teka den-
dak sei hilabete bete ditu jada,

txoko bat egin du herriko merkataritzan.
Larraitz Anguitak proiektu honetan
murgiltzeko apustua egin du, «gaztaren
mundu erraldoi» honekin maitemindu
baitzen, baita haren senideak ere. «Arti-
sau gaztak herrira ekarri nahi izan geni-
tuen, ohiko gazta eskaintza horri alter-
natiba osasuntsu eta kalitatezkoa ema-
teko»; hala hasi zirela kontatu du. 
Larraitz Gazta-Tekaren aukera oso za-

bala da, sekula usain eta dastatu gabeko
gazta mordoa ditu bertan. Bertako arti-
sauez gain, estatu osoko eta Europako
hainbat herrialdeetakoak ekarri ditu he-

rrira. «Supermerkatu eta janari dende-
tan ezin aurki daitezkeen gaztak ditugu,
oso bereziak». 
Denda bera bezalaxe, gaztak ere mi-

moz aukeratzen ditu Anguitak. Etxera
iritsi bezain laster egoki mantentzeko
kamera handi batean egiten dute lo gaz-

tek. Mostradore ikusgarri batek biribil-
tzen du denda. Bertan, Anguitaren aho-
tan, «azken bi urteetan munduko gazta-
rik onenaren saria irabazi dutenak» aur-
ki daitezke, beste askoren artean. 40tik

gorakoa da dituen gazten kopurua, gutxi
gorabehera. 
Ekoizleekin zuzeneko harremana du

Anguitak, funtsezko lana egiten baitute
haren ustez. «Artisauei eta landa eremu-
ko baserritarrei indarra eman behar
zaiela uste dut, horregatik ere egin dugu
produktu hauek saltzeko apustua. Arti-
sauei ez baitzaie merezitako balioa ema-
ten maiz, eta niretzako gaztagileen lana
oso garrantzitsua da, berezia». 
Ateak zabaldu zituenetik herrikideen

erantzuna oso ona izan dela aitortu du,
dagoeneko ohiko bezero ugari ditu gaz-
taren museo honek. «Jendeak gauza be-
rriak probatu nahi ditu, jende asko era-
karri dugu, sekula dastatu gabeko gazta
asko ditugulako». Gazta-sorta erakus-
ten ari den bitartean, bezero batek, kale-
tik, honakoa bota dio Anguitari: «Atzo-
ko hori oso ona, e!».  

Opari aproposa
Gazta produktu nagusia bada ere, guti-
ziaz betetako denda du Anguitak. Olioa,
eztia, marmelada, patea, pastak... Egube-
rrietarako hamaika aukera ematen di-
tuela gaineratu du errenteriarrak, «saski
ederrak» ditu esku artean. «Oraindik
gauza gehiago ekartzeko asmoa dugu». 5

Maria Lezo kaleko bosgarren zenbakian aurki daiteke Larraitz Gazta-Teka. Imanol Saiz Gomez de Segura

40 gazta mota baino
gehiago aurki daitezke
bertan, «oso bereziak»

«Erdigunetik ere jende
asko etortzen da,
bereziki asteburuetan»

Elvira Sancho
Zuhaitza Berri taberna

Urte luzez ostalaritzaren mun-
duan aritu ondoren, 2016an eraba-
ki genuen Beraun auzora etortzea.
Ordutik Aita Donostia Kaleko 8.
zenbakian taberna dugu. Joan den
ekaina bukaeran, hiru hilabeteko
lanen ondoren, berriro ireki geni-
tuen ateak, itxuraldaketa handia
eman diogu lokalari, ukitu moder-
noagoa eman diogu.

Ireki genuenetik primeran fun-
tzionatu du tabernak, ohiko beze-
ro asko ditugu, eta uste dut txoko
bat egin dugula auzoan. Edariak
eta momentuan egindako pintxo-
ak, errazioak, bokatak, entsaladak
eta bestelakoak eskaintzen ditugu.
Kalitatezko produktuez gain, hur-
bileko tratua dugu bezeroekin.

Auzoak bizitza behar du, eta be-
harrezkoak dira horrelako negozio
txikiak. Erdigunetik ere jende asko
etortzen da, bereziki asteburue-
tan, espresuki gure txintxortak eta
txipiroiak jatera. Beraun ezagutze-
ak merezi du, bizi handikoa da. 

«Komertzio txikiei esker
herriak ezberdin
arnasten du»

Iosune Areso
Bob ile-apaindegia

Otsailean zabaldu genituen ateak,
Errenteriako erdigunean 20 urteko
ibilbide polit baten ondoren, lan-
talde zoragarri batekin. 

Erronka berri bati hasiera eman
diogu, eta herritarren harrera ika-
ragarria izan da. Hunkigarria eta
polita oso. Adin guztietako jendea
gerturatu da. 

Lehendik ere bezero genituenak
gurekin dira, ezinbestekoa izan da
haien bultzada, eskertzekoa. Buru-
belarri jarraituko dugu gure pres-
takuntzan, barneratzen ikasitako
guztia. Eboluzio konstante batean,
bezeroei gure bertsiorik onena es-
kaini nahi diegu. 

Errenteria beti izan da puntako
merkatari herria eta horrela jarrai-
tu behar du. Herritarrak direnek
eta ez direnek gertu sentitu behar
gaituzte, horretarako lanean jarrai-
tu behar dugu beraien beharrak
asetzen. Komertzio txikiei esker
herriak ezberdin arnasten du, ha-
rremanak sortzen ditu. 

«Erosketak
errazteko»
zerbitzua, denen
eskura 

Joan den uztailetik Niessen merkatari-
tza guneko zinema leihatilen ondoan
NikErrenterian izeneko gailu berri bat
dago eskuragarri. Errenkoalde merkatari
elkarteak abiatu du egitasmoa, eta haien
arabera, «herriko dendek saltzen dituz-
ten produktu eta eskaintzak zabaldu eta
erakusteko bide berri bat ireki» nahi
dute egitasmoarekin. Beharrezkotzat
jotzen baitu Errenkoalde elkarteak sal-
tokien ikusgarritasuna eta online pre-
sentzia lantzea eta bezeroei herriko
produktuak gerturatzeko kanal berri bat
garatzea. 

Hala, telefono edo online egindako
erosketak bertan jaso ahal izango dituz-
te bezeroek. Merkatariek kontsigna ho-
rretan utziko dituzte erosketak, bezero-
ek bertan nahi dutenean eskuragarri
izan ditzaten. 

I.S
.

Lezokoak, herria
indartzeko tresna 
Ez da asko Lezokoak Merkatari, Ostalari eta Zerbitzu Elkarteak bidea
hasi zuela. 40 bazkide ditu jada elkarteak. Hurbiltasuna, kalitatea,
konfiantza eta ilusioa dira euren eguneroko lanabesak.

S ortu berria da Lezokoak Merka-
tari, Ostalari eta Zerbitzu Elkar-
tea. Pandemia garaia izan zen
herrian tokiko denda, komer-

tzio, negozio eta ostalaritza guneei bul-

tzada emateko ideia garatzeko aroa. Or-
duko hartan zabalik izan ziren negozioek
ahalik eta hobekien eman zieten zerbi-
tzua lezoarrei, eta itxita izan zirenetako
arduradunek aukera baliatu zuten Lezo-

koak garatzen hasteko. Lehen urratsa el-
kar ezagutzea, gogoak batzea, eta ingu-
ruko herrietako esperientzien berri iza-
tea izan zen. Aurrera egin zuten.
Egun 40 bazkide ditu Lezoarrak elkar-

teak, askotarikoak dira. Helburuak aipa-
tuta, adierazi dute herriko merkataritza,
ostalaritza eta zerbitzu arloa indartzea
dela euren asmoa, eta herriarentzat
onuragarria delako hori alde askotatik
ikusita. Gainera, horrek lezoarrei zerbi-
tzu hobea ematea ekarriko duela ziur
dira. «Ideiak baditugu, gogoa ere bai.
Taldean lan egitea onuragarria da de-
nentzat», adierazi dute. Lezoko Udala-
ren babesa du elkarteak, baita Nekane
Agirrezabala eskualdeko komertzio tek-
nikariaren aholkularitza ere.
Lezokoak-ekoek badakite zaila dela

herri txiki batean saltokiak aurrera ate-
ratzea. Baina nabarmendu dute, herrita-
rrekin duten harremana zuzenekoa dela,
lezoarrak ezagutzen dituztela, eta salto-
ki handietan ez bezala, arreta pertsona-
lizatua eta konfiantzazkoa emateko bo-
kazioa dutela: hurbiltasuna, kalitatea,
konfiantza eta ilusioa. Horiek dira elkar-
teko bazkideen ezaugarriak.
Jakin badakite, ordea, Lezon ez daude-

la beste herrietan adina komertzio. On-
doko herrietara joaten dira lezoarrak be-
har dutenaren bila: «Tokiko negozioetan
inbertitzen badute, ados. Baina merka-
taritza gune handietara joaten badira,
zail dugu aurrera egitea». 

Kalera begira
Euren negozioak indartzeaz gain, herrira
begira ere ari dira dendak. Adibidez,
Lezo Bonuak kanpainako parte dira sal-
toki asko, eta Santakrutz Jaietan, adibi-
dez, haurrentzako jolasak eta askaria
egin zituzten, baita azoka ere. Gainera,
Lezon ibili, Lezon erosi leloarekin kati-
luak eta poltsak banatu dituzte. 
Eguberriei begira, saskien zozketak,

edo bigarren eskuko azoka (hilaren 17an)
egingo dituzte. Gainera, saltokiak argie-
kin eta loreekin apainduko dituzte,
erosketa giro berezia sortzeko. «Jendeak
herrian kontsumitzea nahi dugu, eta
uste dugu horregatik zerbait ordainean
eman behar diegula. Aurrera egiteko
haien laguntza behar dugu». 5

Fran Real (Pisbe taberna), Edurne Mitxeo (Taloka kafetegia), Alicia Osa (Optika Lezo), 
Imanol Garmendia (Txingurri Pub) eta Garbiñe Aizkorreta (Garbiñe arrandegia) 
dira Lezokokoak elkartearen zuzendaritzako kideak. HITZA

«Nire dendan bezeroekin
tratu pertsonala 
izaten dut»

Junkal Murugarren
Ariz Arropa Denda

Zortzi urte daramatzat Lezon la-
nean. Gaur egun eramaten den
arroparekin lan egiten dut, baina
batez ere emakumeei begirako
materiala dut, eta horien artean
adin batetik aurrerakoak datoz ba-
tez ere nire dendara.
Nire dendan bezeroekin tratu

pertsonala izaten dut. Askorekin
denbora daramat lanean, eta eza-
gutzen ditut: ezkontzerako gauza
bereziak eskatzen dizkidate, edo
bestelakoetarako ere bai. Hau da,
eskaeraren arabera egiten dut lan
maiz. Bezero gehienak lezoarrak
dira, baina inguruko herrietatik
ere badatoz. Hona datozenek ba-
dakite euren neurri edo gustuetara
egokitzen den arropa eskainiko
diedala.
Denda txikien balio erantsia da

tratu pertsonala ematen dugula,
bakarkakoa. Behar den denbora
guztia ematen dut nik bezeroekin.
Hori da nire komertzioak aurrera
egitearen arrazoia.

«Funtsezkotzat dut etxe
ondoan aisiaz gozatu
ahal izatea»

Juanjo Oreja
Salones Madison

1999an hasi ginen jarduerarekin,
pentsa, ia 25 urte daramagu lane-
an! Aisiara zuzendutako lokala da
gurea, publiko orokorrari begira-
koa. Billarrean jokatzea gustuko
duen jendea biltzen da, hau da,
konpainia onean aisiaz gozatzeko
eremua da Madison. Billar taldea
ere badugu, eta txapelketetara ere
joaten gara. Nazioartean lagunak
ditugu. Ostalaritzarako eremuare-
kin uztartzen dugu joko aretoa.
Funtsezkotzat dut etxe ondoan

aisiaz gozatu ahal izatea. Jende as-
kok esaten dit: «Zortea dugu gune
hau hemen dugula». Horri balioa
eman behar zaio. Ikusgarria den
aisia gunea dugu Lezon, eta berta-
koez gain, inguruko herrietatik
jende asko dator hona.
Lezokoak elkartea sortzea baikor

ikusten dut, garrantzitsuak dira
horrelakoak. Tokiko negozioak
ezagutarazi eta sustatu behar dira,
besteak beste herriei bizitza ema-
ten dietelako.

«Denak 
elkarrekin egonda
indartsuago gara»

Amaia Sanchez
Xarma Ile-apaindegia

Irailaren 20an hasi nintzen ile-
apaindegiarekin, beraz, denbora
oso gutxi daramat lanean. Berri-
berria naiz. Zerbitzu aldetik, asko-
tarikoak eskaintzen ditut, hau da,
ile-apaindegi batek dituen zerbi-
tzuak guztiak ditut. Emakumee-
kin, gizonekin, haurrekin... orota-
riko herritarrekin lan egiten dut,
eta nahi dutenera moldatzen naiz.
Denbora gutxi zabalik izan arren,
egia esan, Xarmak oso harrera ona
izan du, badirudi Lezon jendea
asko animatzen dela herrian ber-
tan kontsumitzera.
Herriko jendea ezaguna izatea

abantaila da guretzat. Konfiantza
giroa sortzen da, eta bezeroek nahi
dutena beldurrik gabe eskatzen
dute. Beraz, giro natural horretan
eroso izaten dira bezeroak.
Urtarriletik aurrera izango naiz

Lezokoak elkarteko bazkide. Ho-
rrelakoak beharrezkoak dira. De-
nak elkarrekin egonda indartsuago
gara.

ENARA, erosketak
etxeraino hegan
Itturri merkataritza elkarteak duela hilabete batzuk jarri zuen
martxan ENARA zerbitzua, erosketak etxeraino eramateko. Orain
arteko balantzea ona da, eta zabaltzen jarraitu nahi dute.

E NARA banaketa zerbitzua
martxan jarri du aurten Itturri
merkatarien elkarteak. Urte er-
di pasatxo darama funtziona-

menduan, elkarteko dendetan online
egindako erosketak etxeraino eramaten.
Horrez gain, Euskal Herria plazako apar-
kalekuan jarritako kontsigna batean jaso
daitezke egindako erosketa horiek. Sis-
tema berri horren helburua da herrian
erosketak «erraz, eroso eta era erakarga-
rrian» egin ahal izatea.
Udako oporren aurretik martxan jarri-

tako sistemaren lehen balorazioa egin du
Iñigo Mujika Itturri elkarteko lehenda-
kariak. Positiboa izan da: «Banaketa sis-
tema antzekoa duten beste udalerriekin
alderatuta, Oiartzungoa nahiko ongi doa.

Urte erdi inguru darama martxan, eta
ongi doa. Mundu guztiak ez du ezagu-
tzen, noski, baina jende askok erabiltzen
du. Harrera ona izan du, eta oso pozik
gaude». 

Kontsignari dagokionez, Euskal Herria
plazako aparkalekuan dagoena da fun-
tzionamenduan dutena. Mujikak ez du
baztertu etorkizunean gehiago ezartzea.
«Oraingoz Elizalden bakarrik dago kon-
tsigna, Euskal Herria plazako aparkale-
kuan, baina gauzak nola doazen ikusten

dugunean, asmoa daukagu beste auzoren
batean jartzeko. Asmoa da auzo bakoi-
tzean kontsigna bana jartzea, baina auzo
asko daudenez...». 

Ordutegiak
Itturri merkataritza elkartean 31 kide
daude, baina denek ez dute zerbitzua
ematen. ENARA erosketak eramateko
eta Whatsapp bidez erosteko zerbitzu
bikoitza da: nikoiartzunen.eus webgu-
nean sartuta erabil daiteke zerbitzua.
Etxera eramateko egiten diren eroske-

tak honako ordutegian jasoko dituzte
herritarrek: astelehenetik ostiralera
08:00etatik 12:00etara egindakoak,
13:30etik 15:30era entregatuko dituzte;
eta 12:01etik 18:00etara egindakoak, al-
diz, 19:00etatik 20:30era. Larunbatean
soilik goizez egingo dituzte entregak
etxean. Whatsapp bidezko erosketa sal-
tzaileari bidalitako mezu baten bidez
aktibatuko da, merkatariak eskaera
prestatu eta bezeroari jakinaraziko dio,
eta bezeroak kontsignan edo etxean jaso
ahal izango du.
Langile batek egiten ditu banaketa

guztiak, modu «etiko» batean, Mujika-
ren arabera. Zerbitzua doakoa da, eta
dena «herrian geratzen» da. 5

ENARA zerbitzua aurkeztu zuteneko irudia, pasa den maiatzean. E. Arbelaitz

Auzo guztietara eramaten
dituzte erosketak, eta
kontsigna bat ere badago

«Hurbiltasuna 
eta espezializazioa
eskaintzen ditugu»

Iñigo Mujika
Esnatu

Maiatzean 25 urte bete genituen
Esnatun. Batez ere sukaldeko al-
tzariak, horma-armairuak eta bai-
nuak egiten ditugu, eta horren ba-
rruan doan guztia. Duela gutxi
hasi ginen burdindegi eta brikolaje
zatitxo bat edukitzen, norbaitek
zerbait badu, autoa hartu eta urru-
tira ez joateko. Hurbiltasuna eta
espezializazioa eskaintzen ditugu.
Produktuak ezagutzen ditugu: ba-
dakigu zer den ona, bezero baten-
tzako egokiena... Aholkularitza la-
nak ere egiten ditugu, eta zalan-
tzak argitzen saiatu.  

Azalera handiko saltoki asko
daude inguruan, eta horiekin ezin
gara prezioan lehiatu. Kalitatea es-
kaintzen dugu. Merke-merkea
nahi duenak badaki nora joan, bai-
na badaki zein kalitate jasoko
duen. Saltoki horietan langileak
atalez aldatzen dituzte, ez dute
lana neurrira egiten, aukera gu-
txiago dute eskaintzan...

«Eguneroko zerbitzuez
gain, kultura indartzen
saiatzen gara»

Itxaro Gartzia
Urrats paper denda

Dendak hemezortzi urte ditu, eta
ni naiz hirugarren kudeatzailea,
duela urtebetetik. Hurbiltasuna da
gure balorea. Eguneroko zerbitzu
txikiak emateaz gain, kulturari
bultzadatxo bat ematen diogu, li-
buruekin eta mahai-jokoekin.
Kultura indartzen saiatzen gara,
eta idazleak ekarri izan ditugu:
Goiatz Labandibar, Moises Gonza-
lez... Txerri Egunean postua jarri-
ko dugu lehenengo aldiz, eta Ibon
Martin etorriko da. 

Probatzea da dena. Kultura bo-
nuekin horrela egin genuen, duela
bost urte. Aurten ere jaso ditugu,
eta saiatzen gara herritarrek parte
hartzen; euskarazkoak azkar buka-
tzen dira. Liburuei buruzko go-
mendioak egiten dizkiegu. 

Herri txikietako dendak beti
ahaztuak gara. Hala ere, jende asko
etortzen da ea saldu ditzakegun
beraien produktuak. Zerbitzu pu-
bliko papera betetzen dugu.

«Eguneroko
erosketetarako jendea
hona etortzen da»

Esti Iragorri, Iraitz Estevez 
eta Julen Iribar
Uriña

Hamar urte bete ditugu. Denetik
eskaintzen dugu: haragia eta ela-
boratutako produktuak. Obradore
propioa dauka Uriñak. Kontserbe-
tan ere gauza batzuk herrikoak
dira, eta Nafarroatik ere ekartzen
ditugu. Produktu ekologikoren bat
ere badaukagu, baita ardoak ere,
hemengoak eta hangoak.

Bezeroarekin harreman zuzena
daukagu. Adin batetik aurrerakoak
dira gehienak, eta horiek asko mi-
matu behar dira. Gazteak ere ibil-
tzen dira, nahiz eta saltoki handiak
dauden inguruan. Gauden egoeran
egonda, eskertzekoa da hori. Han-
di horiekin ezin da ia lehiatu ere
egin. Eguneroko erosketetarako,
hori bai, jendea hona etortzen da.
Gure produktuak kalitate onekoak
dira; marka zuriak nahi dituenak,
badaki nora joan. Egoera honekin
erresistentzian gaude, baina nahi-
ko pozik.

Pasaiako «motor
ekonomiko» handiena
Laurak Batek, Pasaiako Merkataritza, Ostalaritza eta Zerbitzuen
Elkarteak, gonbidapena egin die «babesa, informazioa eta izapide
beharrak» dituzten herriko negozioei: «Batera indartsuago gara».

P asaiako Merkataritza, Ostalari-
tza eta Zerbitzuen Elkartea da
Laurak Bat. 1999. urtean jaio
zen, Pasaiako Udalaren eskaki-

zun bati erantzunez, eta ordutik dihardu
Pasaiako ostalari, zerbitzuetako langile
eta merkatarien «batasun eta indarra»
izan nahian. Lan horretan, ardatz, hona-
koak: erosketa bateratuak bultzatzea,
instituzioen aurreko ordezkaritza eta
bazkideen aldarrien defentsa.

Orain arte zer lortu duten argi dute,
eta ez da gutxi: «Lau barrutien elkarta-
suna». Elkarte pasaitar bakarra da udale-
rri osoan, barrutiz barruti, ordezkaritza
duena. «Eta hasieratik egon gara sekto-
rearentzat nahiz herriarentzat interese-
koak izan diren mahai guztietan parte
hartzen».

Erdiespen garrantzitsuenetako bat hi-
ri lurra okupatzeagatiko tasak txikitzea
izan zen. «Negoziatu genuen, gure osta-
laritzari gehiago kobratzen ari zitzaiola-
ko gipuzkoar hiriburukoei baino», azal-
du dute, «eztabaidatu genuen, argudiatu
genuen, eta azkenean lortu genuen».
Gaur-gaurkoz, adosturiko tasa zenbate-
koa dago indarrean, eta horrek onurak
dakarzkio udalerri osoari, izan ere, oku-
pazio baimen bat eskatzen duen edonori
(aldamio bat jartzeko, adibidez) aplika-
tzen baitzaio tasa berria.

Eusko Jaurlaritzarekin bildu izan dira
saltoki handien problematikari heltzeko,
Gipuzkoako Foru Aldundiarekin ere iza-
nak dira udal-hirigintzarekin loturiko
gaiak lantzeko, eta alderdi politiko «guz-
ti-guztiekin» ere egon direla ohartarazi
dute, «gure iniziatiben aldeko babesa
lortzeko».

Eguneroko zeregina
Egunerokoan zertan diharduten laburki
azaldu dute: «Sektoreetako bazkideak
babesten eta informatzen ditugu. Orota-
riko diru laguntzak ere tramitatzen ditu-
gu, zeinak, gu gabe, akaso, konturatu ga-
be iraungiko liratekeen merkatari asko-
rentzat». Eusko Jaurlaritzaren babesera-
ko bulego tekniko baten laguntzaz egin
ditzakete izapide horiek guztiak.

«Egunero birsortzen den elkarte bat
gara, iniziatiba berriak dituena, gure be-
zeroek ere euren erosteko ohiturak alda-

tu dituztelako, eta hori kezkatzen gai-
tuen zerbait da». Erosketak egiteko mol-
dea etengabe aldatzen ari den honetan,
Laurak Batek borrokan jarraitzen du ber-
tako eskaintza aintzat hartzen jarrai de-
zaten pasaitarrek, «orain arte bezala»,
eta horretarako argi dute etengabe birzi-
klatu behar direla sektoreak, bezeroari
uneoro eskatzen duena etxe ondoan es-
kaini ahal izateko.

Pandemiatik hona
Pandemia bitartean nola biziraun duten
galdetzean, «gure bezeroen alboan egon
gara, esfortzu handiarekin», erantzun
dute. Erosketak etxera eramaten zizkie-
ten askori, urgentziazko telefonoak ere
martxan jarri zituzten, «eta uneoro egon
ginen behar zutenerako». Bizilagunek

babes eta gertukotasun hori bereziki es-
kertu zutela aitortu dute, eta jakin bada-
kite zergatik: «Hurbileko merkataritza
delako komertzioaren beraren alderdi
humanoena erakusten duena».

«Aurten proposamen oso garrantzi-
tsuak garatu ditugu, eta onespen handia
izan dute», egin dute atzera begirakoa el-
kartetik. Martxan jarritakoen artean,
publiko gaztea erakartzeko egindako
saiakera nabarmendu dute: App bat
martxan jarri zuten, Pasaiako sekretua
izeneko jokoan aritu ahal izateko, «eta
sari garrantzitsuak banatu genituen ho-
rri esker». Parte hartzaileek Pasaiako
merkataritza, ostalaritza eta zerbitzuak
bertatik bertara ezagutu zituzten.

Bestelako onurak ere badakartza Lau-
rak Bateko kide izateak: urte osoan ze-

Pasai Antxoko Toño Express konponketa-lantegiko mekanikoak, lanean. LAURAK BAT

har, Rural Kutxarekin elkarlanean, sariak
banatzen dituzte elkartearen txartela
(Oarso Txartela) erabiliz egiten diren
erosketengatik. «Oraintxe bertan Egu-
berrietarako kanpaina batean ari gara la-
nean, saski propioak sortuz», aurreratu
dute. Bazkide diren merkatari, ostalari
eta zerbitzu guztiek saski bat oparituko
dute; establezimendu bakoitzeko, bana.

Euskara ez dute ahaztu: «Presente da-
go udalarekin egiten dugun lan guztian,
hura indartzeko». Bazkide diren askok
euskara hitz egin edo ulertzen dutela ar-
gitu dute, eta ahalegintzen direla, lehen
agurra behintzat, beti euskaraz egiten.

Gonbidapena egin dute bukatzeko:
«Bazkide ez diren gainontzeko merkata-
ri, ostalari eta zerbitzu pasaitarrak, batu
erronkara. Laurak Bat Pasaiak duen mo-
tor ekonomiko garrantzitsuena da; go-
goan izan, batera indartsuago gara». 5

LAURAK BAT LAURAK BAT

LAURAK BAT

